
Natatalastas ni Ibarra an halaga kan siring na mga
tataramon, alagad dai sikat magmaluya an saiyang
boot; buhay sa saiyang isip an giromdom ni Maria
Clara; kaipuhan nanggad na magkatotoo su saiyang
inanyaya.

“Daing isinadol saimo an simong kinabatiran kundi
lamang an matagas na ining palakaw?”

Kinaptan sya kan gurang sa takyag asin dinara
duman sa bintané. Mahayahay su hinoyophttyop kan
doros, tandang nagdadangadang su amihan; sa saiyang
mga mata nalaladiad su tanaman na an sagkod sarong
mahiwas na kadlagan na ginagamit na pagalingalingan
baga bilang.

“Tadaw ta dai kita umarog sa maliyang buburak-
nan na iydn, na palibot nin mga birak asin mga bikol?”
an sabi kan filésofo na itinukdéd an sarong magayon
na rosal. “Nayogyog iyan kan paros, kun kaya dumi-
noké na garo baga tinatagé su saiyang mahalagang
dara. Kun nagdanay na tants su rosal, nabari kuta,
iwawagas kan doros su mga burak asin masasdyang su
mga bikol. Nakalihis su doros asin tuminanos naman
su buburaknan, na ipinaghahalangkaw su saiyang ini-
ingatan, siisay an masombong saiya na dominoké sa
pangangaipo? Hilinga duman an lawaan na képang
na hinihiré an saiyang mga bulawan na mga dahon asin
mga sanga, na sinasalagan kan aguila. Dara ko iyan
halé sa kadlagan sarong maltiyang tinanom; sa laog
nin halawig na mga bulan tinalisogan ko su iun kaiyan
nin mga manipis na mga bala. Kun dakulé nang dinara
ko asin sangkap nin kabuhayan, daing duwaduwa na
digdi dai kuté nabthay; yinogyog kuta kan doros bago
makatulahok sa dagaé su mga gamot, bago rumigon
iniho asin magkaigwa kan kinakaipuhan na ikabubthay
na magkakanigé sa tindog asin pagkadakula kaiyan.
Siring an mangyayari sa sarong tinanom na dinara
digdi halé sa Europa sa magapong ining daga, kun dai
maghdénap nin masarigan asin maluwas na tagiltilon.
Nasa mardéot kang kamugtakan: garong alangalang an
daga, an langit minabantulin nin barongbarong asin
an arimpungayan kan kahoy kan saimong angkos na-
patunayan na nagpapakabutong kan linti, Bakong sa
marigon na boot, kundi sa kalolongan an pakipagbaka
na daing kasurog laban sa gabos na nabubthay; dai nin

